
Հոդվածում ուսումնասիրվել են հետիոտնային վրաերթերով ճանապարհատրանսպորտա-

յին պատահարները (ՃՏՊ)։ Կատարվել է հետիոտների վրաերթով ՃՏՊ-երի քանակական և որա-
կական վերլուծություններ՝ ըստ օրվա ժամանակահատվածների, բացահայտվել են որոշակի 
օրինաչափություններ։ Իրականացվել են Երևան քաղաքի մայրուղային փողոցների ճանապար-
հածածկի լուսավորության հետազոտություններ։ Պարզվել է, որ առավել վթարավտանգ փողոց-
ներում գիշերային լուսավորությունը շատ ցածր է նորմերից, այն դեպքում, երբ հետիոտնային 
վրաերթով ՃՏՊ-երի մեծ քանակը տեղի է ունենում օրվա մութ ժամերին։ Կատարված ուսումնա-
սիրությունների հիման վրա նախատեսվում է քննարկել հետիոտնային անցումների վրա 
անվտանգության բարձրացման միջոցառումներ։ 

Բանալի բառեր. հետիոտն, տրանսպորտային միջոց, հետիոտնի վրաերթ, մայրուղային 
փողոց, վթարավտանգ, լուսավորություն, ճանապարհածածկ 

 

Ներածություն 

Ավելի վաղ կատարված հետազոտությունների շնորհիվ Համաշխարհային Բանկը եզրա-

կացրել է, որ Այժմ գոյություն չունի ճանապարհային երթևեկության անվտանգության արդյու-

նավետ կառավարման համապատասխան կառույց՝ հստակ սահմանված պարտավորություննե-

րով։ Անհրաժեշտ է ձեռնարկել միջոցառումներ՝ ուղղված այնպիսի ներուժի ձևավորմանը, որը 

կըմբռնի ճանապարհային երթևեկության անվտանգության հիմնախնդրի էությունը և կմշակի 

փաստերի և տվյալների վրա հիմնված ռազմավարություն և հակամիջոցներ [1, 2]։ 

Պատահարներին և վնասվածքներին վերաբերող տվյալների ճշգրիտ և վստահելի բազայի 

առկայությունը չափազանց կարևոր գործոն է ճանապարհային երթևեկության անվտանգու-

թյունը բարելավելու համար, քանի որ այն թույլ է տալիս [3-5] ՝ 

• ճշգրիտ սահմանել ճանապարհային երթևեկության մասնակիցների խոցելի խմբերը, 

• երթևեկության անվտանգության բարձրացման միջոցները բաշխել արդյունավետ կերպով, 

• սահմանել վթարների քանակի նվազեցման իրատեսական նպատակներ, 

• սահմանել գործողությունների արդյունավետության գնահատման ցուցանիշների հա-

մակարգ։ 

Համաձայն վիճակագրական տվյալների, ՃՏՊ-երի ժամանակ հիմնականում մեղավոր է 

լինում վարորդ գործոնը՝ վարորդ-ավտոմոբիլ-ճանապարհ-միջավայր համակարգից։ ՃՏՊ-երի 

առաջացման հիմնական պատճառները պետք է փնտրել ոչ միայն վարորդ գործոնի մեջ։ Իրակա-

նում պատճառները բազմաթիվ և տարատեսակ են, սակայն նրանք ունեն ընդհանուր գծեր, որոն-

ցից կարելի է նշել՝ վարորդների կողմից ճանապարհային երթևեկության օրենքներին և կանոն-

ներին ոչ լիարժեք տիրապետելը կամ կանոնների խախտումների հոգեբանությունը՝ փոխզիջման 

չգնալու ցանկությունը, անուշադրությունը և հոծ ինտենսիվ երթևեկության պայմաններում ան-

թույլատրելի մանևրները և այլն, ավտոպարկի առկա վիճակը, ճանապարհային պայմանները, 

ճանապարհի վիճակը, ձմեռային պահպանությունը և այլն։ Կարելի է նշել նաև արագության գե-

րազանցման հակումը, որն էլ հիմնականում հանգեցնում է մահացու ելքով ՃՏՊ-երի [6-8]։ 

 

Նյութեր և մեթոդներ։    

Վերջին երեք տարիներին (2022-2024 թթ.) Երևան քաղաքում արձանագրվել են հետիոտնի 

վրաերթի ելքով 1832 ՃՏՊ-եր, որից զոհվել են 129-ը, մարմնական վնասվածքներ են ստացել 

1796-ը։ Հետիոտնի վրաերթի ելքով ՃՏՊ-երի առավել վտանգավոր հատվածներից են համարվում 

Մյասնիկյան, Ծովակալ Իսակովի, Արշակունյաց, Մաշտոցի, Տիգրան Մեծի պողոտաները, ինչ-

պես նաև Ե. Քոչարի, Զորավար Անդրանիկի, Ա. Բաբաջանյան և Արտաշիսյան փողոցները [6, 7]։ 

ՀՀ միջպետական նշանակության ճանապարհների վրա, որոնք անցնում են բնակավայրե-

րով, նույնպես բարձր է հետիոտնային վրաերթերով ՃՏՊ-երի ցուցանիշը։ Ուսումնասիրություն-

ները կատարվել են առավել բարձր ինտենսիվություն ունեցող ավտոճանապարհներին (Մ1, Մ2, 

Մ3, Մ4, Մ6, Մ10): Վերջին երեք տարիների ընթացքում այս ճանապարհներին գրանցվել են 38 

ՃՏՊ-եր՝ հետիոտնային վրաերթի ելքով, որոնց հետևանքով զոհվել են 18 և տարբեր աստիճանի 

մարմնական վնասվածքներ ստացել 20 հետիոտներ [8]։  

Հետիոտների վրաերթով ՃՏՊ-երի որակական վերլուծության եղանակ է հանդիսանում 

դրանց ուսումնասիրումն ըստ օրվա ժամերի (աղ. 1):  
                                                                                        Աղյուսակ 1 

2022-2024 թթ. ամենաշատ հետիոտնային վրաերթերով մայրուղային փողոցները 

Մայրուղային փողոց 
Հետիոտնային վրաերթով ՃՏՊ-երի քանակն ըստ օրվա 

ժամանակահատվածների 
600-800 801-1400 1401-1800 1801-2000 2001-2200 2201-2400 

Մյասնիկյան 2 17 12 30 41 4 
Իսակովի 3 24 13 39 46 3 
Արշակունյաց 3 18 14 26 42 6 
Մաշտոցի 4 21 15 44 56 8 
Տիգրան Մեծի 1 19 18 36 52 6 
Ե. Քոչար 4 26 14 41 42 3 
Զորավար Անդրանիկի 2 24 16 38 52 6 
Ա. Բաբաջանյան 2 18 18 40 39 3 

Արտաշիսյան 4 14 21 37 44 6 
Ընդամենը 25 181 141 331 414 45 

Հաշվի առնելով, որ հետիոտնային վրաերթով ՃՏՊ-երի մոտ 62 % -ը տեղի է ունենում այս 

մայրուղային փողոցներին, այն ներկայացնենք նաև ըստ տոկոսային հարաբերակցության և 

օրվա ժամերի (նկ. 1): 

 

 

 

 

 

 

 

 

 

 

 

 

Մայրուղային փողոցների վրա ՃՏՊ-երի վիճակագրական վերլուծությունից պարզվում են 

որոշակի օրինաչափություններ, որոնք տարածվում են ցանցի բոլոր փողոցների վրա։ Հետիոտ-

նային վրաերթերը հիմնականում տեղի են ունենում օրվա մութ ժամանակահատվածում (65,5 %): 

Հետիոտնային վրաերթերի մեծ քանակը  դիտվում է տրանսպորտային հոսքի երթևեկության ոչ 

պիկ ժամանակահատվածում (65,7 %)։ Հետիոտնային անցումների վրա օրվա մութ ժամանա-

կահատվածում հաճախ են հետիոտնային վրաերթերը (30,2 %): Այդ վրաերթերի մեծաքանակ 

լինելու հիմնական պատճառ է հանդիսանում նաև մայրուղային փողոցների ծածկերի արհես-

տական լուսավորվածության ոչ բավարար մակարդակը [7, 9]։ 

 

Արդյունքներ և քննարկում  

Քաղաքային փողոցների և ճանապարհների երթևեկելի մասերի համար ճանապարհային 

պատվածքի միջին պայծառությունը (Lմիջ.), ճանապարհային պատվածքի պայծառության երկայ-

նական հավասարաչափությունները (Ui), ճանապարհային պատվածքի պայծառության միջին լու-

սավորվածությունը (Eմիջ.) և լուսավորվածության հավասարաչափությունը (Uհ.) նորմավորվում են 

ՀՀՇՆ 22-03-2017 Արհեստական և բնական լուսավորում շինարարական նորմերով [9-11]։ 

Ներկայացնենք փողոցների ճանապարհածածկի լուսավորության նորմերը (աղ. 2) [9]: 

Նկ. 1. Հետիոտնային վրաերթով ՃՏՊ-երի տոկոսային 

բաշխվածությունն ըստ օրվա ժամերի

Աղյուսակ 2 
Փողոցների ճանապարհածածկի լուսավորության նորմեր 

Օբյեկտի անվանումը 

Երկու ուղղություն-
ներով առավելագույն 
ինտենսիվությունը, 

միավոր/ժամ 

Ծածկի միջին 
պայծառությունը, 

կդ/մ2 

Ծածկի միջին հորի-
զոնական լուսավոր-

վածությունը, լք, (Eմիջ.), 
ոչ պակաս 

Համաքաղաքային 
նշանակության 

մայրուղային փողոցներ  

>3000 1,6 20 

1000…3000 1,2 20 

500…1000 0,8 15 

Շրջանային նշանակության 
մայրուղային փողոցներ  

>2000 1,0 15 
1000…2000 0,8 15 
500…1000 0,6 10 

<500 0,4 10 
 

Մայրուղային փողոցների լուսավորության հետազոտություններն իրականացվել են գիշե-

րային ժամերին (ժ. 2200-100)՝ մինչև փողոցային լույսերի անջատվելը։ Ինչպես երևում է չափում-

ների տվյալներից, լուսավորվածության նորմերը պահպանվում են Թբիլիսյան խճուղու վրա, 

Արշակունյաց պողոտայի վրա՝ մասամբ (քանի որ փողոցի եզրային գոտիների վրա մոտ 6 լք է, 

Դավիթ Բեկի փողոցի որոշ հատվածների վրա (Նոր Նորքի) ապահովվում են նորմերը, իսկ 

Էրեբունու վարչական հատվածում՝ ոչ (3…8, 11 լք )։ 

Չափումները կատարվել են լյուքսոչափիչ և լազերային հեռաչափ գործիքներով (նկ. 2)։  

 

                                                                   

 

 

 

 

 

 

 
                                                           ա)                                                              բ) 

Նկ. 2․ ա - Լյուքսաչափ, բ - Լազերային հեռաչափ 

 

Բոլոր փողոցների վրա լուսավորվածությունն անհամաչափ է, ինչպես երևում է նաև աղ. 3-ի 

տվյալներից։ 

Ինչպես ցույց են տվել ուսումնասիրությունները, առավել վթարավտանգ փողոցներում գի-

շերային լուսավորությունը շատ ցածր է նորմերից (աղ. 3, նկ. 3) 

Աղյուսակ 3 
Մայրուղային փողոցների լուսավորվածությունը 

Մայրուղային փողոց 
             Լուսավորվածություն 

ըստ 
նորմերի 

խաչմերուկում ուղեմասում 

Դավիթ Բեկի փողոց 20 3…8, 11, 20 26, 20, 30…36 

Գայի պողոտա 20 20,13…14, 17…18, 28…40 15…20,13…14, 7…10, 8…9 

Հերացու փողոց 20 6…8 2…3, 4, 6…8 

Կորյունի փողոց 20 14…23, 7…11, 13…14, 36 3…6, 7…8, 2…11, 2…13 

Մաշտոցի պողոտա 20 10…12,16…35, 8…12, 26, 40 9…10, 14…16, 6…10, 7…11 

Կոմիտասի պողոտա 20 4-5, 16-17, 10-12, 6-8 7…1, 6…8, 10…12, 16…17 

Ազատության պողոտա 20 3…7, 26, 2…5, 14, 15 2…5, 5…8, 9…10 

Թբիլիսյան խճուղի 20 32…40 36…46 

Արշակունյաց պողոտա 20 25, 20 18…21, 6, 20…25 

Տիգրան Մեծի պողոտա 20 2…7, 7…11, 18…20, 7…18 2…7, 4…7, 18…20, 7…20 

Մյասնիկյան պողոտա 20 6…8 1…3, 6…8 

Նկ. 3․Մայրուղային փողոցների երթևեկելի ծածկի լուսավորության չափման օրինակներ 

 

Վերջին 20 տարիների ՃՏՊ-երի վերլուծությունը ցույց է տվել, որ Երևան քաղաքի ճանա-

պարհափողոցային ցանցի վրա ՃՏՊ-երի մեծ մասը՝ մոտ 30,4 % -ը, տեղի է ունենում երեկոյան 

ժամը 800-ից մինչև գիշերվա 100-ն ընկած ժամանակահատվածում։ Սա այն ժամանակահատվածն 

է, երբ առկա է տրանսպորտային հոսքի ինտենսիվություն (500-1000 ավտ./ժ), միացված է արհես-

տական լուսավորությունը, որն առավելապես չի համապատասխանում նորմերին (20 լք -ի փո-

խարեն անկանոն լուսավորություն՝ 2…3 լք -ից մինչև 46 լք), առկա է վարորդների համար հան-

դիպակաց և համընթաց ուղղություններով կուրացման երևույթը, ինչպես նաև ավտոմոբիլների 

լուսարձակների լուսավորությամբ պայմանավորված ճանապարհածածկի փայլատակումը, որը 

պատճառ է ասֆալտբետոնյա ծածկի ճաքերը բիտումով ոչ թե լցնելու, այլ լղոզելու հետևանքով, 

որտեղ լուսավորվածությունը բավականին ցածր է նորմերից։ Ավտոմոբիլները հիմնականում 

երթևեկում են բարձր արագությամբ, հզոր լուսարձակներով (հաճախ՝ հեռահար միացված) 

կտրուկ մանևրներ կատարելով (հիմնականում երիտասարդ վարորդներ), որոնք և՛ հետիոտնի 

վրաերթեր են առաջացնում, և՛ մահացու ելքերով ՃՏՊ-եր։ Այդ ժամերին երթևեկելի մասի և 

նույնիսկ հետիոտնային անցումների վրա գտնվող հետիոտները բոլորովին անտեսանելի են։ 

 Մայրուղային փողոցներում ՃՏՊ-երի հիմնական տեսակներն են [11-13]․ 

• բախում -54,4 %, 

• հետիոտնի վրաերթ -25,5 %, 

• խոչընդոտի վրաերթ -10 %, 

• այլ -10,1 % : 
ՃՏՊ-երի պատճառ հանդիսացող հիմնական խախտումներն են․ 

• երթևեկության թույլատրելի արագության գերազանցում – 31 %, 

• հետիոտնի կողմից ոչ թույլատրված հատվածով անցում – 22 %, 

• շարքերի վերադասավորում (կտրուկ մանևրներ) -12 %, 

• խաչմերուկի (հիմնականում՝ չկարգավորվող) անցման կանոնների խախտում -11 %, 

• չի պահպանել ճանապարհային նշանների պահանջները -9 %, 

• տրանսպորտային միջոցների միջև միջտարածության չպահպանում-6 % : 

ՃՏՊ-երի քանակով երկրորդ տեղում են հետիոտնի վրաերթ տեսակի վթարները։ Այդ 

վթարների մեծ քանակը հիմնականում պայմանավորված է՝ 

• հետիոտների անզգուշությամբ, 

• չթույլատրված հատվածներով փողոցի անցումը, 

• օրենքների չիմացությամբ , 

• վարորդների անզգուշությամբ և զգոնության բացակայությամբ, 

• օրվա մութ ժամանակ փողոցի նորմերին ոչ համապատասխան լուսավորվածությամբ։ 

 

Եզրակացություն  

Ամփոփելով կատարված վերլուծությունը, կարելի է եզրակացնել, որ առկա են մի շարք 

խնդիրներ, կապված՝ 

• երթևեկության կազմակերպման (հետիոտնային անցումներ, նշաններ, գծանշումներ, 

հետիոտնային պաշտպանիչներ), 

• վարորդների պատրաստման և վերապատրաստման, 

• փողոցային ցանցի ծածկի լուսավորվածության մակարդակի ապահովումն ըստ նոր-

մերի, 

• նախադպրոցական և դպրոցական կրթարաններում երթևեկության կանոնների, էթի-

կայի դասավանդում, Ճանապարհային երթևեկության անվտանգության ապահովու-

մը առարկայի ուսումնասիրությունը  Նախնական մասնագիտական (արհեստագոր-

ծական) և միջին մասնագիտական կրթական ծրագրեր իրականացնող հաստատություն-

ներում (N 305-Ն ՀՀ կրթության և գիտության նախարարի հրաման): 

В статье исследуются дорожно-транспортные происшествия (ДТП), связанные с наездами 

на пешеходов. Был проведен количественный и качественный анализ дорожно-транспортных проис-
шествий с участием пешеходов в зависимости от времени суток, выявлены определенные законо-
мерности. Также проведены исследования по освещению дорожного покрытия магистральных улиц 
города Еревана. Установлено, что на наиболее аварийно опасных улицах уровень ночного освещения 
значительно ниже норм, в то время как большая часть ДТП с участием пешеходов происходит в 
темное время суток. На основе проведенных исследований планируется обсудить меры по повыше-
нию безопасности на пешеходных переходах. 

Ключевые слова: пешеход, транспортное средство, наезд на пешехода, магистральная улица, 
аварийная опасность, освещенность, дорожное покрытие 

The Article studies the road traffic accidents (RTAs) involving pedestrian collisions. Quantitative and 

qualitative analysis of pedestrian RTAs have been conducted according to the time of the day and certain 
patterns have been identified. Research has also been conducted on the road surface lighting of the arterial 
street in Yerevan. It has been found out that the nighttime lighting in accident-prone streets is below the 
norms, while the majority of pedestrian accidents occur during the dark hours of the day. Based on the 
research conducted, it is envisaged to discuss measures to enhance safety at pedestrian crossings in the next 
article. 

